
TERTULIAK programa

euskaraz berba egiteko beste aukera bat

Astean ordubete, dakizuna hobetzeko eta ez dakizuna ikasteko.
Eta gainera, doan! Euskaraz jarduteak ez daukalako preziorik.

Animatu eta eman izena urriaren 10a baino lehen!

Izena emateko eta informazio gehiagorako:
Elgoibarko lzarra (943 741 626) / elgoibarkoizarra@elgoibarkoizarra.eus
AEK euskaltegia (607 601 423) / elgoibar@aek.eus
Udal Euskaltegia (943 742 731) / udaleuskaltegia.elgoibar@debabe.eus

Naia Aizpurua Itaiako kidea

Palestinar erresistentzia aurrera!

"Jl

"Israelgo estatu sionista eta
terrorista Palestinan
egiten ari den genozidioa
salatzea ezinbestekoa da"

rkaitz Urangaren joan zen ostiraleko hitzei se-

gika, ezin dut isilik geratu: Israelgo estatu sio-

nista eta terrorista Palestinan egiten ari den
genozidioa salatzea ezinbestekoa da. Ez da iritzi per-
tsonal hutsa, datuek berresten baitute: 65.000tik gora
hildako, 165.000 zauritu, gosete orokortua, ospitaleen
eta eskolen ia erabateko suntsiketa. Ez da gatazka
militar hutsa; herri 0so bat suntsitzeko plan sistema-
tikoa baizik.

Palestinarekin Elkartasuna plataformak argi dio:
plan hori Gazan ez ezik Zisjordanian ere gauzatzen ari
da Israel, eta Mendebaldeko estatuen pasibotasuna
lotsagarria eta seinalatu beharrekoa da. Estatuek ez
dute ezer egiten, erakunde eta enpresa askok konplize
izaten jarraitzen dute, eta ordezkari politikoek bi esta-
tuen konponbidea errepikatzen dute behin eta berriz,
praktikan ezer aldatu gabe.

Horren aurrean, herriaren erantzuna indartzen ari
da eta hori da itxaropen bakarra: azken astean Zine-
maldian egin diren protestak, Espainiako Vueltan egin
dituzten ekintzak, EHUn ikasleek egindako mobiliza-
zioak... Kaleak hartu ditugu, boikotak egin eta presioa
egiten ari gara. Mobilizazio hauek eraginkorrak direla
frogatzen ari gara; bide hori da jarraitu beharrekoa.
Beraz, ezinbestekoa da Israelekin harreman oro etetea
—politikoak, akademikoak, ekonomikoak zein kultura-
lak— eta Israelgo estatu sionistaren desegitea aldarri-
katzea. Ezin gara neutro mantendu genozidio baten
aurrean.

Horregatik guztiagatik, urriaren 4an Irufiean egingo
den manifestazioan parte hartzera animatzen dut hitz
hauek irakurriko dituen oro. Palestinaren aldeko oihuak
kalean entzun daitezen, eta ez hori bakarrik: presioa
eta ekintza erreal bihurtu daitezen. Elkartu gaitezen,
konplizitatea hautsi eta benetako elkartasuna praktikan
jar dezagun. Palestina askatu! Israel desegin!



4 GUTUNAK

Euskaldunak bai, baina ...

Elgoibarren bizi garen asko eta asko euskaldu-
nak ei gara; hori diote, behintzat, datuek."Euskal-
dun” izate hori modu ugaritan ulertzen eta inter-
pretatzen bada ere, argi dagoena “euskaraduna”
esan nahi duela da. Egin dezagun ariketatxo bat
jakiteko ea geure buruari etiketa hori jarri ahal
diogun. Lehenengoa: dena delako mezu luzetxoa
idazteko zelan moldatzen gara, edota erosketak
nola idazten ditugu, edo edozein ohar idatzi behar
dugunean, zein hizkuntzatan egiten dugu?. Biga-
rrena: elkarrizketa sakon samarretan gaztelania-
ra jo behar izaten dugu, azaldu nahi dugun hori
behar bezala adierazteko zailtasunak itotzen gai-
tuelako?. Hirugarrena: BArRrReNen-edo argitaratzen
diren albisteak eta bestelakoak irakurtzea kosta
egiten zaigu?. Laugarrena: albisteak eta enpa-
rauak euskaraz entzuten ditugu ala erderazkoak
aukeratzen ditugu, ganoraz ulertu ahal izateko?
Ariketatxoa tranparik gabe eginda, bakoitzak ja-
kingo du zertan antzeman duen hutsunea. Hutsu-
ne horiek betetzen laguntzea da, besteak beste,
AEK euskaltegian egiten duguna eta, gainera,
lagunartean. Etorri eta azalpen denak emango
dizkizuegu. Urriaren 5ean Kilometroak izango da
Elgoibarren eta aukera ederra izango dugu hemen
euskaldunak ere bizi garela erakusteko.

A.L.
Eskerrik asko

Hura ezustekoa gure ama Celestinarena bere

urtebetetze festara etortzeko egindako gonbida-
penari bai esan zeniotelako!

100 urte, ama! Nork esango zigun halakorik han
batu ginenoi eta etorri nahi izan zutenei!. Ezinez-
koa zirudien, Urazandi auzoa kolapsatzera gindoa-
zen! Zenbat urte dira? 50 urte baino gehiago bai
lehenengo eraikin-blokean bizi zarela. Hitzik ez..
Mila esker nahi izan arren etorri ezin izan zenuten
guztioi. Eskerrik asko, Loli, Dori, Manolo, Esther,
Marijo, Ramon, Ainhoa (gurpildun aulki eta guz-
ti), Juanma, Kontxi, Gumer, Marta, Juli, Manolo,
Angelita, Estibaliz, Isabel, Josune, Janire eta Alex
txikia, nire moralestar lehengusuen familia, Trini,
Yoli, June, Jara, Marina eta Celia; benetako artistak
zarete. Mila esker, era berean, Juanperi, kafe-or-
duan gurekin egoten denari; Nereari, gonbidatua
egon ez arren Zumaiatik etorri eta gure ama Celes
zoriontzeagatik; Sevillari, Luna txikiari eta haren
aita Eusebiori, kostata Celiaren tabernara jaitsi eta
gure ama besarkatzeagatik. Eskerrik asko Celiari,
bera gabe ezinezkoa izango zatekeelako hau guz-
tia. Izan ere, taberna zabaldu zuen atseden eguna
zuenean eta lan handia egin zuen, bai eta eszena-
ratze ahaztezina ere. Miriami, puntua gai hartuta
egindako tartagatik, bere hari eta orratzekin. Es-
kerrik asko Marciori ere... ez dago hitzik. Uste dut
denon izenean diodala hau: “Sekula ez dugu ahaz-
tuko egun hau”. Eskerrik asko guztioi opariengatik,
baina bereziki zuen konpainiagatik.

Feli Dominguez

.- ESKERRIK ASKO,
UR-LAGUNAKI

Ura bizia da. Paregabea.

Ongietarria bedi bizia zaintzeko ekarpen org, bada,

strazioek, enpresek, elkart . herritarrek... elkarrekin
ditugu ibasak, lakuak, hereguneak, estuaricak,
akuifercak, kostaldeak...

Eskerrik asko, Ur-Lagunak’

UR-AGUNAK,
URA DA.GU GARA. LA U2




Zuen kexak, galderak edo txaloak bidaltzeko: barren@elgoibarkoizarra.eus

Gimnasio pribatuak kirol patronatua

baino merkeagoak dira: "Kiroldegiko

ikastaroak oso garestiak dira. Bi ikastaro-
tan eman dut izena, bakoitza astean ordubetera
ere iristen ez dena, eta 41,5 euro ordaindu behar
izan dut bakoitzagatik. Ikastaro berbera aukera-
tu izan banu bi egunetan, 73 euro ordainduko
nituzke. Bi egunetan kirol bera egitea edo bi ki-
rol desberdin egun bakoitzean prezio berean izan
beharko litzateke. Orain, Nahi dozunian izeneko
aplikazioa dago gainera, eta horrek bide eman
dezake tranpa egitera. Kirol batean apuntatu bi
egunez, baina bietako batean beste kirolagatik
aldatuta, 10 bat euro aurrezteko aukera dago,
baina horrela ibiltzea ez da nire asmoa. Jakin dut
gainera, bazkideek bakarrik daukatela aplikazio
hori erabiltzeko aukera, eta ni ez naiz bazkide.
Bazkideek pribilegioak izatea ulertzekoa da, bai-
na bazkide kuota kontuan hartuta, ikastaroak
garestiegiak dira. Kirol Patronatuak bazkide egi-
tera behartzen gaitu ikastaroak merkeago eduki-
tzeko, eta gimnasio pribatuek bazkidetza kuota
gabe merkeago eskaintzen dituzte ikastaroak.
Badakigu ezin dela dena doan eman, baina baz-
0 tzada-harriak konpondu dituzte, bai-

na gainerakoak ez. Zergatik?: "Aita
Agirreko galtzada-harriek tarte handiegia dau-
kate bata eta bestearen artean. Zulo handiegiak
dira, esaterako, zamalanetako orgatilentzat edo-
ta gurpildun aulkientzat. Katigatuta geratzen dira
erroberak, eta apurtu ere egiten dira tarteka. Ate
nagusiaren aurrean baldosa berriak jarri zituzten.
Ezin al dira taberna aurrekoak ere apur bat kon-
pondu?". BARRENek Hirigintza Sailera jo du, eta
ondorengo erantzuna jaso du: "Aita Agirreko sa-
rrerako lurrari buruzko hausnarketa egin genuen
Udalean eraikina berritu zenean, eta antzinako
zorua uztea erabaki genuen, garrantzizkoa ze-
lako antzinako elementu horiek mantentzea. Le-
geak dioenaren arabera eraikina irisgarri egiteko,
erdiko sarrerako zorua berritu genuen. Ulertzen
dugu momenturen batean antzinako zoruak de-
serosotasuna sortu izana, baina esan behar da
eraikina irisgarria dela eta erdiko sarrera erabili
daitekeela".

Aita Agirre eraikineko sarrerako gal-

kide izanda ikastaroek prezio sinbolikoagoa eduki
beharko luketela iruditzen zait".

Ramon Mujika Kirol Patronatuko zuzendariak
azalpenak eman ditu: "Eskerrak ematen dizkizu-
gu Udal Kirol Patronatuko ikastaroei buruz duzun
iritzia gurekin partekatzeagatik; izan ere, zure
ekarpenek hobetzen laguntzen digute. Gimna-
sio pribatuetako prezioen konparaketaren harira,
hori baloratu ahal izateko, beharrezkoa da pare-
koak diren datuak eskura izatea. Kasurik gehie-
netan, Patronatuko prezioak merkeagoak dira.
Gainera, gure ikastaroak askotarikoak eta kali-
tatezkoak izateko diseinatzen dira, eta Udalaren
kontuei kalterik ez egiten saiatzen gara. Bazki-
deen kuotari dagokionez, gogorarazi nahi dugu,
ikastaroen prezioan aurrezteko aukera emateaz
gain, bide ematen duela beste gimnasio batzuek
eskaintzen ez dituzten zerbitzuak eta instalazioak
erabiltzeko, eta horrek nabarmen areagotzen di-
tuela kirola egiteko aukerak.

Horrela bada, zure oharrak kontuan izango
ditugu datorren urteko prezioak eta modalitateak
zehazterako orduan. Horrexegatik, berriro ere
eskerrak ematen dizkizugu zure laguntzagatik”.

Jasone Osorori eman
diote 2025eko Lila Saria

goibartarrak jaso du aurtengo Lila Saria,

bere ibilbide profesionalean berdintasuna
eta feminismoa beti presente izan dituelako.
Maialen Gurrutxaga alkateak egin zuen Osoro-
ren ibilbide profesionalaren laburpena, komuni-
kazioan Txitxilibakio-ren eta BARRENEN sorreran
hasi zenetik gaur egun artera. Literaturan egin-
dako hainbat lan nabarmendu zituen, eta uneoro
daukan ikuspegi feminista goraipatu. Lila ema-
kumeen etxean egin zuten sari banaketa ekital-
dia, eta Gurrutxagak gogorarazi zuen Lila izena
ere Jasone Osorok proposatutakoa izan zela.
Landare more bat eta Maider Equesek ateratako
argazki baten koadroa oparitu zizkioten. Jasone
Osorok eskerrak eman zizkien bere hautagaitza
aurkeztu zutenei, bai eta saria ematea eraba-
ki zutenei ere. Horrekin batera, bere ibilbidean
emakume izateak sarri azkura eragin diola azal-
du zuen, sentsazioa zeukalako batera zein bes-
tera deitu izan dutela askotan emakume izate
hutsagatik, eta ez bere diskurtsoa esanguratsua
delako. Barren.eus atarian jaso dugu Osororen
azalpena, bideoan.

J asone Osoro Igartua idazle eta kazetari el-

Urriaren 4an Irufiean egingo duten
Palestinaren aldeko manifestaziora
joateko autobusa antolatu dute

Palestinari elkartasuna adierazteko manifes-
tazio nazionala egingo dute urriaren 4an Irufiean,
eta hara joateko autobusa antolatu dute Debaba-
rrenetik. 09:30ean irtengo da Debatik (Pasealeku
estalia), eta 09:40an hartu beharko da Menda-
ron (Azpilgoetako geltokia). 10:00etan Eibarren
(Ego gain) eta 10:10ean Ermuan (Kaltzangoan)
ere geratuko da. Itzulera manifestazioa amaitu
ondoren egingo dute, 14:00etan. Interesatuek
10 euro ordaindu beharko dute. Izena emateko:
Mendaroko Gazte Asanblada (683 671 144 edo
Instagramen @mendarokogaztetxia).

San Roke jaietan zozkatutako
orgatilak badauka jabea

San Roke auzoko jaietan errifak saldu zituz-
ten auzotarrek, eta produktuz betetako orgatila
zozkatu zuten. Lehenengo sariduna ez zen ager-
tu, eta hilabeteko epearen ondoren, erreserbako
zenbakiari eman diote saria. 2263 zenbakiare-
kin, beraz, Mari Jose Leniz mendaroarra izan da
irabazlea.

Adinekoen eskubideak defendatzeko
manifestazioa egingo dute urriaren lean

. Igoibarko Jubilatuen eta Pentsiodunen El-
- karteak bat egin du Duintasunak Adinekoen
L— Nazioarteko Egunerako deitu dituen mo-
bilizazioekin, eta Elgoibarren ere manifestazioa
egingo dute adinekoen eskubideen alde. Hiru dira
arrazoi nagusiak: Jaurlaritzak adinekoei egin dien
"mespretxua", osasungintza publikoaren "narria-
dura geldiezina" eta "egoitzetan zein zaintzan da-
goen krisia". Adinekoak "bigarren mailako herritar
gisa "hartzea bukatu behar dela diote elkartetik,
eta herritar guztiei luzatu diete manifestazioan
parte hartzeko deia. Urriaren lean izango da,
12:00etan, Kalegoen plazan hasita.

Saka ganadutegiak jaso du 2025eko sokamuturra onenaren saria

Lau sokamuturra egin dituzte aurten Elgoiba-
rren, trinitateetan lehenengoa eta beste hirurak
sanbartolomeetan. Albara, Ruso, Lopene, eta Saka
ganadutegiek hartu dute parte, Euskal Zezenzale
Elkarteko (ZE) kideak guztiak. Elgoibarko Udalak
jakinarazi duenez, sokamuturrarik onena aukera-
tzeko lehiaketa egin dute, eta Saka ganadutegiari

eman diote saria, "zezenen kalitatearengatik, zeze-
nak sokarekin lotzeko moduarengatik eta soka-la-
gunek soka erabiltzeko duten moduarengatik”.
Ganadutegiko arduradunek pozik jaso zuten berria,
urte gogorra izan baitute aurtengoa, ganadutegiko
abelburu guztiak hil behar izan zituztelako otsai-
lean, tuberkulosi agerraldi baten ondorioz.

Senide eta auzokoekin ospatu du Celestina Moralesek 100. urtebetetzea

Celestina Morales Bernal Salorinon (Caceres,
Espainia) jaio zen 1925eko irailaren 22an. 60ko
hamarkadan iritsi zen Euskal Herrira; Mendarora
lehenik, eta Elgoibarrera gero. Urazandin bizi da
auzoa eraiki zutenetik, eta auzoko giroa gogoko

duela azaldu du bere semeetako batek, Fernando
Dominguezek. Domekan ospatu zuen senideekin
bazkari baten bueltan. Lau seme-alaba, lau bilo-
ba eta zazpi birbiloba ditu. Astelehenean auzota-
rrekin bildu zen bere eguna ospatzeko".

Elgoibarko alkateak herriko enpresen erakusmahaiak
bisitatu ditu Hannoverren, makina erremintaren ferian

aialen Gurrutxaga Elgoibarko alkateak
I\/l eta IMHko ordezkariak Hannoverren

(Alemania) izan ziren martitzenean,
makina erremintaren nazioarteko feria garran-
tzitsuenetakoan. AFMko ordezkariekin eta Ei-
der Mendoza Gipuzkoako ahaldun nagusiarekin
bisitatu zuten azoka, "Elgoibarko enpresek foro
global honetan egiten duten lana bertatik ber-
tara ezagutzeko eta nazioarteko proiekzioan
erakundeen babesa helarazteko haiei". Gurru-
txaga enpresa elgoibartarren postuetan izan
zen: "Gure enpresak nazioarteko lehen lerroan
daude, eta garrantzitsua da erakundeetatik
laguntza eskaintzea. Elgoibar erreferentea da
makina-erremintaren sektorean, eta etorkizu-
nean ere hala izatea nahi dugu”, adierazi zuen
Gurrutxagak.

EMOn aurkezten diren azken berrikuntza
teknologikoak ezagutzeaz gain, bisita honek
enpresen, erakundeen eta sektorearen arteko
lankidetzarako aukera berriak aztertzeko balio
izan duela adierazi dute Udaletik, eta baita El-

goibarko industriak kanpoan duen lehiakortasu-
na eta posizionamendua indartzeko ere.

Elgoibarko euskaltegietan izena
emateko epea zabalik dago

Elgoibarko AEK-n eta Udal Euskaltegian ize-
na emateko epea zabalik dago. Aurrez aurreko
eskolez gain, barnetegiak edota autoikaskuntza
saioak ere ematen dituzte AEK-n. Ikasturte ho-
netan, bestalde, dirulaguntza gehiago izango
dituztela ere aurreratu dute, Eusko Jaurlaritzak
hiru laguntza berri eman dituelako: C1 atera-
tzeko laguntza 16-18 urte arteko gazteentzat,
hasierako Al mailakoa atera nahi dutenetzako
laguntza eta A2 mailako ikasleentzakoa. Infor-
mazio gehiagorako edo matrikula egiteko AEK
euskaltegira jo behar da (Gabriel Kurutzelaegi 10
/ 607 601 423 / elgoibar@aek.eus).

Debabe Udal Euskaltegian ere euskara ikas-
teko aukera zabala prestatu dute, eta izena
emateko azken egunetan daude dagoeneko.
Interesatuek euskaltegian bertan eskuratu de-
zakete informazio gehiago (Aita Agirre 3-3. /
943 742 731).

Jolasa kalera aterako du gaur
Atxutxiamaikak

Jolasa Kalera egitasmoaren barruan, Le-
kueder ingurua O eta 5 urte bitarteko hau-
rrentzako jolasgune bihurtuko dute gaur
arratsaldean Atxutxiamaikako lagunek. Haien
neurrirako jolas desberdinak proposatuko diz-
kiete 16:30etik 18:30era arte bitartean. Euria
egiten badu elizako arkupean.

Musika eskaintza bete-betea, bertatik bertara

usika eskaintza oparoa eta askotarikoa izan
|\/| dugu iragan diren egunetan Elgoibarren

eta Mendaron, Sotoko Hotsak, Befiat Gu-
tierrez Arrieta zenaren omenez haren lagunek an-
tolatutako Alternative Division jaialdia eta aurten
Jone Gurrutxaga eta Patxi Garate hilberriei eskaini
dieten Gararock jaialdia batuta; ahaztu gabe El-
goibarko Udal Musika Bandak domekan eman zuen
kontzertua eta dultzaineroen diana. Herri musika-
zaleak dira gureak eta ekimen handiko musikaza-
leak ditugu. Asteburu hau izan da horren erakus-
garri garbia. Argazkiak eta bideoak: barren.eus
$% Alexandra Schmidt / Jose Ramon Cabrera




10 ERREPORTAJEA

125 URTEKO
HISTORIA OSPATU
DU ELGOIBARKO
LANBIDE HEZIKETAK

Urteetan egindako lanari balioa eman eta ondo
egindakoa ospatzeko eguna izan zuen joan zen
eguena Elgoibarko Lanbide Heziketako familia
handiak. Lanbide Heziketaren 125. urtemugako
ospakizunen amaiera ekitaldia izan zuten Herriko
Antzokian eta lanbide heziketako irakasle, ikasle
eta langile izandakoak batu ziren bertan, bai eta
Udaleko, Jaurlaritzako eta babesle izan diren beste
erakunde eta enpresetako zenbait lagun ere, gaur
ikasle eta irakasle diren zenbaitekin batera.

# Ainara Argoitia / $% Asier Orbea / $% Mikel Askasibar

istoria egin du Elgoibarrek eta historia
I—I egiten jarraitu nahi du. Hala nabarmendu

zuten joan zen eguenean 125. urteurrene-
ko amaiera ekitaldian hitza hartu zuten guztiek,
Maialen Gurrutxaga alkatearengandik hasita. Ba-
dio esaerak: izan zirelako gara eta garelako izan-
go dira, eta horixe irudikatuz hasi zuten eguna,
IMHko eta Mekako atarietan haritz eta pago lan-
dare bana landatuta. Handik antzokirako bidea
hartu zuten gero, eta dozenaka gonbidatu batu
zitzaizkien han, behealde guztia betetzeko beste
lagun. Berezia zen eguna, eta nabari zen hango
diosala, esku-emate, besarkada eta abarretan.
Photocall-a ere jarri zuten sarreran antolatzai-

leek eta nekez sartu zen inor barrura lagun eta
ezagunekin argazkirik egin barik. Behin barruan,
gaur ikasle direnek egin zieten gonbidatuei lehen
agurra, Alaitz Bastida IMHko Lanbide Heziketako
zuzendariak eta Jose Mari Beristain MEKAko zu-
zendariak hitza hartu aurretik.

Lanbide Heziketako komunitateari eginda-
ko lana eskertzeko berbak izan ziren haienak.
Eskerrak eman zizkieten, lehenengo eta behin,
urteurreneko ospakizunak antolatzen jardun di-
ren batzordekideei, haien irudimen, ekimen eta
konpromisoz askotariko ekintzak egin direla-
ko Elgoibarren urtebetean, eta esker on berbak
izan zituzten Elgoibarko Lanbide Heziketak gaur



duen erreferentzialtasuna lortzeko beren onena
jarri duten norbanakoentzat ere, bai eta denbo-
ra guzti honetan bidaide, babesle eta laguntzaile
izan dituzten erakunde publiko, enpresa, enpre-
sa-elkarte eta gainerakoentzat, ahaztu gabe gaur
irakasle-lankide eta ikasle dituztenez. Atzera be-
girako laburra ere egin zuen Beristainek, eta az-
pimarratu "ondarea babestu eta Lanbide Heziketa
egungo beharretara egokitzeko" erronka beren
egina dutela.

Beristainek gogorarazi zuen 126 urte bete
zirela eguenean Elgoibarko lehen Marrazketa
Akademia sortzeko akta sinatu zutenetik udale-
txean, eta geroztik ikaragarri zabaldu dela Lan-
bide Heziketako eskaintza, hezkuntza sistema
berritu bihurtzeraino, "industria modernoaren
beharretara egokituta eta unibertsitatera zabal-
duta". Hutsetik hasi ziren duela 126 urte, beha-
rrak akuilatuta, eta zientoka lagunen "konpro-
miso, ausardia eta ekinagatik" lortu du Lanbide
Heziketak gaur duen erreferentzialtasuna. Hala
baita hezkuntza-berrikuntzaren funtsezko alder-
dietan, hala nola, erronketan edo proiektuetan
oinarritutako metodologia aktiboetan, prestakun-
tza dualean eta lanbide heziketak industriarako
berrikuntza aplikatuko inguruneetan ekarri duen
eraldaketan. Elgoibarren, Lanbide Heziketak hiru
eraikin ditu, eta 1.200 ikasle, eta horiek 11.000
biztanleko herri batentzat "zifra handiak" dira.

Ekitaldira orduko, haritz eta pago
landare bana landatu zituzten IMHko eta
Mekako atarietan, Elgoibarrek historia
idazten jarraitu nahi duela irudikatzeko

Alaitz Bastida, Maialen Gurrutxaga eta J.M. Beristain

Bastidak eta Beristainek esandakoa iruditan era-
kutsi zuten gero, Lanbide Heziketako komunita-
tearen indarra erakusten zuen zazpi bat minu-
tuko bideoan. Eta ondoren, Jon Labaka Lanbide
Heziketako sailburuordeari eman zioten hitza,
etorkizuneko erronkei begira jartzeko.

Lanbide Heziketa martxan jarri eta aldaketa
eta erronka berrietara egokitzeko lan egin du-
ten guztiei eskerrak eman ondoren, Labakak
esan zuen erronka handia zutela gaur egungo
"mundu konplexu eta aldakorrera" egokitzeko
eta Imanol Pradales Jaurlaritzako lehendakariak
ikasturte hasieran emandako datuak gogorarazi
zituen, zailtasunez ohartarazteko. Batetik, az-
ken bi ikasturteetan 13.000 matrikula gutxiago
erregistratu direla Araban, Bizkaian eta Gipuz-

Jon Labaka, Lanbide Heziketako sailburuordea.

Ekitaldira sartu aurretik, atarian, argazkiak egin zituzten, taldeka batuta. Hona haietako bat.

Mundu konplexu eta aldakorrera
egokitzeko malgutasuna,
lankidetzarako borondatea eta sarean
lan egiten jarraitzea ezinbestekoak
izango direla esan du Jon Labaka
Lanbide Heziketako sailburuordeak

koan hasierako etapetan, eta bestetik, iaz 8.000
ikasle matrikulatu zirela ikasturtea hasita ze-
goelarik, batez ere beste herrialde batzuetatik
etorrita. Hasierako etapetako datuak ziren ho-
riek, baina horren oihartzuna Lanbide Heziketa-
ra ere iristen ari zela azpimarratu zuen. "Gure
erronketako bat da hizkuntza menperatzen ez
dutenak eta DBH osatu gabe dutenak gizarte-
ratzea", zehaztu zuen horren harira. Lortuko
bada, malgutasun handia izatea eta sarean lan
egiten asmatzea ezinbesteko izango direla na-
barmendu zuen eta konfiantza osoa agertu zuen
Lanbide Heziketan ardura hartuta dabilen jen-
dearekiko, gaur garena bagara, lankidetza eta
elkarlanerako borondate hori egon delako izan
delako haren ustez. "Nik ez dut beste inon ikusi
hemen duguna: ikastetxe publikoak eta itunpe-
koak elkarrekin lanean. Hori da gure ezaugarria
eta sarean lan egiteko dugun ohitura hori da
dugun onena, zor dieguna zuzendaritzetan izan
direnei eta beste irakasle askori, haien inplika-
zioagatik eta ausardiagatik lortu dugulako".



AITORTZA HAINBAT LAGUNI

Sailburuordearen hitzaldiaren ondoren, hain-
bat lagun igoarazi zituzten oholtzara eta goizean
landatutako landareen adaxka bana jaso zuten
haiek. Ordezkari gisa igoarazi zituzten eta hona-
ko hauek izan ziren: Jose Mari Bastida Mekako
zuzendari ohia; Joxean Egafia IMHko zuzendari
ohia; Kontxi Arana Mekako irakasle izandakoa;
Santi Sastre IMHko irakasle izandakoa; Ignacio
Fernandez de Jauregi lanbide heziketako ikasle
ohia; Gloria Mugertza Oria lanbide heziketako
ikasle ohia; Arrate Berasategi Mekako langile
ohia eta Fernando Montero IMHko langile ohia.

Aurkikuntzen berri emateko unea iritsi zen
gero. Makina Erremintaren museoko zuzendari
Rafa Zulaikak Shanty Oria Etxanizek museoa-
ri egindako dohaintza baten berri eman zuen,
eta funts hori gordailuan ematea irudikatu zu-
ten oholtzan. Bernardo Ezenarrok (1873-1956)
Paristik ekarritako 30 bat laminatako bilduma
da Oriak museoari emandakoa, Marrazki Aka-
demian zein Arte eta Lanbide Eskolako irakas-
kuntzan erabilitakoak, orduan erabili zituzten
ikasleen aztarnekin. Lamina horietako gehienen
egilea Bernard-Romain Julien litografo lapurta-
rra eta grabatzailea (Baiona, 1802-1871) izan
zen, Parisco Ecole des Beaux-Artsen ikasitakoa,

Lanbide Heziketaren komunitateko ordezkaritza bat omendu zuten uneko argazkia.

Bernardo Ezenarro zenak Paristik
ekarritako 30 bat laminatako bilduma
eman dio Shanty Oria Etxanizek Makina
Erremintaren museoari, dohaintzan

XIX.mendearen erdian ospetsu egin zena. Gor-
dailua ematea irudikatzeko ekintzan Bernardo
Ezenarroren ondorengoek -lLeire Melgoza eta
Esther Arakistain- eta Shanty Oriak berak parte
hartu zuten.

Ekitaldia Maialen Gurrutxaga alkateak itxi
zuen. Aurreko denen ildo beretik esker on berbak
izan zituen urte guzti hauetan Lanbide Heziketa-
ren alde lan egin duten guztientzat, baina beste
guztien gainetik 125. urtemugako ospakizunak
antolatzen jardun diren batzordekideak gorai-
patu zituen. Gurrutxagak esan zuen "balio sen-
dodun jendea" izan dela eta dagoela Elgoibarren
Lanbide Heziketan eta haien guztien "ilusio, ke-
men, ekiteko gogo eta elkarlanerako borondate
eta gaitasunaren emaitza" dela gaur duguna eta
etorkizunean izango duguna: "Historia idatzita
dago, baina jarraituko dugu idazten".

IRAGANA
ORAINA
ETORKIZUNA

1899

=

ot

M"l ekl

Anton Bergara Ibarzabal, Alberto Etxaniz Ansola, Oscar Martinez Goikoetxea (atzean), Boni Maestro
Heras, Vicente Garcia Mortalena, Julian Bilbao Etxabe, Antonio Garcia Marcos, Jose Antonio Gonzalez
Diez (aurrean), Ramon Mugika Larreina, Rosario Fernandez Olmo (aurrean), Juan Antonio Palomino
Zorrilla (atzean), Jesus Ostolaza Esnaola (atzean), Jose Migel Lariz Iriondo eta Javier Beristain Egaha.

ESKOLAN HAZITAKO ADISKIDETASUNA

Lanbide Heziketaren 125. urtemugaren baitan eta Martxoaren 8aren testuinguruan El-
goibarren formakuntza teknikoa jaso zuten lehen emakumeekin egin genuen moduan,
gaur, 1962an Elgoibarko Orientazio eta Ikaskuntza Eskolan (gaur, Meka) ikasten hasi
eta 1967an Metalgintzako Ofizialtza ikasketak bukatu zituen gizon talde bat ekarri dugu
hona, 40 bat urtean urtero otorduren baten bueltan batu den lagun talde bat.

eta Ikaskuntza eskolako zazpigarren promo-

ziokoak, eta urtean behin elkartzen dira baz-
kaltzeko, garraio publikoak geltokia duen herriren
baten. Ardura aldaketa sinbolizatzeko politikan
aginte-makila eskuz aldatzen duten modu berean,
karpeta bat dute hauek urtero eskutik eskura da-
rabiltena, eta huraxe jasotzen duenak hartzen du
bazkaltzeko lekua ziurtatzeko ardura. Aurten, Ei-
barren elkartu ziren maiatzean, Chalchan, baina
eguenean Lanbide Heziketaren 125. urtemugaren
itxiera ekitaldira gonbidatu zituztela probestuta,
berriro elkartu ziren, Urazandiko La Union elkar-
tean. Arratsalderako egin genuen haiekin hitzor-
dua eta, hurbildu ginenerako, atean zain geneu-
kan Anton Bergara. Azkenburukoak amaitu berri
ziren haren mahai-lagunak, eta kafeak ateratzen
ari zen haietako bat. Aldameneko mahai batera

]: kaskide izandakoak dira, Elgoibarko Orientazio

egin, eta ekin genion solasaldiari zortzi lagune-
kin: Anton Bergara, Jose Antonio Gonzalez, Ra-
mon Mugika, Boni Maestro, Rosario Fernandez,
Jesus Ostolaza, Vicente Garcia eta Julian Bilbao.
Gustura ziren Lanbide Heziketari balioa emateko
egindakoagatik eta goizean itxiera ekitaldian parte
hartzeko aukera izan zutelako, baina arantza bat
ere agertu zuten taldeko batzuek haserre, Rosario
Fernandezen hitzetan. "Ez dut ezer ulertu eta nahi
nuke zuek jasotzea. Sailburuordeak eta alkateak
ere euskara hutsean egin dute. Gutako askok ez
dugu ezer ulertu, eta gu ere historia horren parte
izan gara". Ona gehiago izan dela, baina, eta egin
dute aurrera gaztaroko kontakizunekin.

"Nola eta noiz hasi zineten elkartzen?". Inork
ez du erantzun ziurrik, baina 40 urtetik gora
izango direla diote gehienek eta gaur etortze-
rik izan ez duen Jose Antonio Etxeberria lagu-



na izango zela sustatzaileen artean. "Hain ondo
konpondu ginen beti elkarrekin pentsatu genue-
la egin behar genuela modua gutxienez urtean
behin elkartzeko. Batzuk ordurako kanpoan bizi
ginen, eta hemen gelditu zinetenon ideia izan
zen", esan du Boni Maestro soraluzearrak, as-
kok atletismoarekin eta Ego-Tokirekin lotuko
dutenak, Mugertza Krosa irabazitakoa baita ju-
beniletan, eta baita Lasarteko Krosean bigarren
egindakoa ere. Danobaten egiten zuen haren
aitak lan, eta tailerrean Lanbide Heziketak en-
tzute ona zeukalako ekarri zuen semea Elgoiba-
rrera ikastera.

Bost urteko ikasketak egin zituzten gaur Meka
den ikastetxean gehienek: hastapeneko bi urte
eta Metalgintzako Ofizialtza gero, hiru urtekoa.
Garai hartan, neskek eta mutilek bereizita ikas-
ten zuten Elgoibarren, eta behin 14 urtera iritsi-
takoan, mutilek hiru aukera izaten zituzten lan
mundurako prestatzeko: Batxilergoa edo Lanbi-
de Heziketa hasi edo tailerrera aprendiz joatea,
etxepe guztietan tailerrak zabaldu ziren garaian

hori ere prestakuntza-aukera ona zelako ikaste-
ko gogorik ez zutenentzat edota etxean diruz larri
zebiltzanentzat. "Ikasi nahi ez zutenak, lehen, la-
nera joaten ziren; orain, petrilera", etena egin du
Bergarak, gauzak zenbat aldatu diren azaltzeko.
Emakumeen kasuan, hori bai, aukerak murritza-
goak ziren: Ana Etxeberriaren akademia [Sefio-
rita Anita] edota mojen eskola Mendaron. Izan
ere, Mekan gizonek bakarrik izan zuten lekua,
harik eta 1967an eta emakumeengan pentsatu-
ta eskolako zuzendaritzak Elgoibarren Delineazio
Ofizialtza ematen hasteko eskaera egin zion arte
Hezkuntza Ministerioari. "Gu ikasketak amaitzen
geunden neskak hasi zirenean eskolan. Ikara-
garria izan zen aldaketa hura guretzat, eskolan
mutilak bakarrik ezagutu genituenontzat", aitor-
tu du Ramon Mugikak. Irakasgai orokorrez gain,
erlijioa, Formacion del espiritu nacional, Laneko
segurtasuna eta higienea, marrazketa teknikoa
eta praktikoa ikasten zuten, bai eta planotik pie-
zak egiten ere tailerrean, eta ikastetxean egunez
nahiz gauez ematen zituzten eskolak.

Mekanikako ikasleak, 1967an, ikasturte amaierako jaialdian. Goian: Jose Luis Zabala, Juan Carlos Vila,
Carlos Egaha. Erdian: Pascual, Antonio Garcia Marcos, Anton Bergara, Vicente Garcia, Sainz, Jose Inazio
Alkorta, Julian Bilbao, Juan Jose Sastre, Alberto Badiola, Jose Antonio Gonzalez, Antonio Palomino, Alberto
Etxaniz, Jesus Ostolaza, Jose Migel Lariz, Jesus Mari Goikoetxea. Behean, Jesus Astigarraga, Jorje Aja,
Jose Antonio Etxeberria, Jose Angel Zelaia, Rosario Fernandez, Jose I. Ibafez, eta Francisco Javier Beristain.

Metalgintzako Ofizialtza gauez egin zuteneta-
ko bi izan ziren Rosario Fernandez eta Jose An-
tonio Gonzalez. "Lehen Hezkuntzako ikasketak
bukatuta, pintxe lanetan hasi nintzen Arriola-
nean. Abenduan betetzen nituen 14 urte, baina
gure etxean dirua falta zen eta han hasi nintzen,
Maalako iturritik ura ekarri, ogitartekoen bila
joan, soldagailura piezak eraman eta antzeko ze-
reginetan. Baina ez nionez ikasteari laga nahi,
gaueko txandara aldatu nintzen". 08:00etatik
17:30era lan egin, eta 18:00etan sartzen ziren
eskolan gaueko txandakoak 22:00ak arte.

Geroztik dena aldatu dela diote. "Mekan, bost
gela zeuden eta zirkuito bat osatzen genuen.
Tkasturte bakoitzean gela batetik pasatzen ginen,
eta bost geletatik pasatutakoan, kalera", oroitu
du Bergarak. Orain, 1.200 ikasletik gora dau-
de Elgoibarren Lanbide Heziketa ikasten, IMHn,
Meka Albitzurin eta Meka Ezenarron.

2017an, ikasketak amaitu zituztenetik 50 urte
bete zituztenean izan zuten Meka Ezenarro bisita-
tzeko aukera taldekoek, Alberto Iturricastillo orduko
zuzendariari horretarako baimena eskatuta. Bisita
gidatua egin zuten haren eskutik eskola izan zu-
tenera, eta Gabin bazkaldu zuten gero, Arantxa
Insausti idazkari izandakoarekin eta Elorza maisua-
rekin batera. "Administrazio eta Kudeaketa, Fabri-
kazioa, Gizarte eta kultur zerbitzuak, Osasungintza-
koak, Automozioa... Ikaragarria da zenbat zabaldu
den Mekako eskaintza", azaldu du. Metalgintzako
Ofizialtza amaitu zuenean Arrasatera jo zuen Ber-
garak Jesus Ostolaza ikaskidearekin batera [Duala
egiten zuten han, egun erdi eskolan eta beste erdi
lanean], eta gainerako gehienak Eibarko Armeria
Eskolara joan ziren, ordurako sona handia hartua
zuen eskolara. Izan zen, hala ere, lanean hasi ze-
nik. "Lehen ez zen hain gogorra ikasteari lagatzea,
lana zegoelako. Eta hori gauza ona zen, bizimodua
ateratzeko aukera denek zutelako orduan, beti egon
direlako eskolan kostata ibili arren lanerako finak
direnak eta, ofizial baten ondoan jarrita, ofizioa
ikasteko gai direnak. Gaur, kontrakoa gertatzen da.
Ikasketa handiak egin eta ezin lanik topatu. Guk
zortea izan genuen", dio Vicente Garciak.

ZIGORRAK ETA MOMENTU AHAZTEZINAK

Oroitzapen onak dituzte Lanbide Heziketan egin
zituzten urteetakoak; ez, ordea, Lehen Hezkuntza-

2017an, ikasketak bukatu zituztenetik
50 urte bete zirela ospatzeko,
Meka Ezenarro ikastetxea bisitatzen
izan zen kuadrilla osoa

koak. "Pedro Muguruzako eskolan ibili nintzen ni,
Don Claudiorekin. Izua genion. 10 urte genituen
eta beldurrez bizi ginen eskolan", oroitu du Gar-
ciak. Disziplinaren eta tratu txarren arteko muga
lausoa zen garai hartan eskolan, baina Lanbide
Heziketan jo behintzat ez zituztela egiten esan
dute. Zigorrak, baina, ohikoak ziren, eta ekandu
ere egin ziren haietara. "Gelako taulan apuntatzen
zituen irakasleak hutsak, eta hamabi egiten zitue-
nak domeketan eskolara joan behar izaten zuen
16:00etatik 20:00etara, zigortuta. Arbel ondoan
liburu batekin tente egotea izaten zen zigorra, tor-
tura bat; atezaina izaten genuen zaintzen", oroitu
du Ramon Mujikak. "Ez zen han bromarik. 64 huts
eginez gero, ikasturtea galtzen genuen, eta 84rekin
etxera. Bakar batengatik ez nuen behin ikasturtea
galdu", gehitu du Alberto Etxanizek.

Ikasle finenak ere ez ziren libratu. Saiatuene-
tako bat zen Julian Bilbao, emaitza onak ateratzen
zituena, baina hura ere harrapatu zuten lehenen-
go egunean, eta zigortu 500 aldiz esaldi bera ko-
piatzera. Ikasle ona izateak estuasunak ere eragin
zizkion. Behin, gainerako ikasleek eredutzat har
zezaten, Bilbaoren hamarreko notak atean zintzili-
katu zituen irakasleak eta amorrarazi zuen gaztea
horrek, ikaskide zituenen aurrean nabarmendu
nahiak, ikasle ona izatea burla-haizez hartu ohi
zelako sarri. Beste behin, greba egin zuten aldi
batean, loa ere galdu zuen Bilbaok, zuzendaritza-
tik eta Udaletik kontu eske deitu ziotelako. Itxu-
raz, gelako pertsiana jaitsita ikas-bidairako zoz-
keta antolatu nahian ari ziren batean salatu egin
zituen atezainak, behar baino buila handiagoa egi-
ten ari zirelako. Bileran esan zituenengatik ikasle
bat -Jesus Astigarraga Chusco zena- kaleratzea
pentsatu zuen gero zuzendaritzak eta haren alde
planto egin zuten ikaskideek. Bi egunez eskolara
joan gabe egon ziren, protesta gisa, eta gaizto-
tu zen egoera. "Zuzendaritzatik eta Udaletik ere



deitu zidaten azalpenak eskatzeko. Pentsa zelako
tratua hartu nuen!", oroitu du Bilbaok. Erlijioko
maisuak ikasleen alde egin zuen eta, Jose Antonio
Etxeberria ikaslearen aitak, garai hartan Elgoiba-
rren enpresarien ordezkari zenak, esku hartu eta
zuzendu zuen auzia".

Baina une gozoak gehiago izan ziren. 1967an
Tarragonara egin zuten ikas-bidairako dirua lor-
tzeko antolatu zituzten zine-emanaldi, berbena
eta jaialdiak ekarri dituzte gogora. Filmak erosi
eta domeka arratsaldeetan proiektatzen zituzten
eskolan herriko haurrentzat eta, atsedenaldian,
goxokiak saltzen zizkieten. Merkatu plaza zaha-
rrean erromeriak ere antolatzen zituzten eta ta-
berna ere jartzen zuten han dirua ateratzeko,
baina ekintzarik "arrakastatsuena" Odeonen anto-
latu zuten jaialdia izan zen. Trio Nubay soraluzea-
rrak, Pather's Boys banda bilbotarra eta Hernaniko
Los Bostan ekarri zituzten, bidairako gastuak eta
otordu on bat aginduta trukean, eta euren kua-
drillako Jose Angel Zelaia zenak ere kantatu zuen
Odeonen. Oihartzun handia izan zuen jaialdiak,
eta bete egin zen Odeon aretoa. Irabazi handiak
izango zituzten ustearekin ekin zion diru-kontuak
egiteari Bilbaok, taldeko diruzainak, baina sorpre-
sa! Dirua barik zuloa egin zuten, 500 pezetakoa.
"Tlusioa zer den! Otordua agindu genien, eta haiek
beren bizitzako bazkaria egin zuten Gorbean gure
kontura".

Egin zuten modua, baina, ikas-bidaia finan-
tzatzeko eta joan ziren Tarragonara astebeterako,
"ateak ixten ez zituen autobus zahar batean, arro-
parik berrienak eta poltsikorako diru justua hartu-
ta". Zumarragan geldialdia egin zuten Orbegozo

tailerra bisitatzeko eta lehenengo gaua Irufiean
pasatu zuten, sanferminetan. "Bero demasarekin
sartu gara autobusean gero, eta Monegrosera iri-
tsita, kieto. Halako batean iritsi gara Tarragonara,
beroak itota, ikusi dugu piszina ikaskide batzuek
gaua pasatzekoa zuten hotelean, laga ditugu male-
tak autobusean besteok, eta bainua hartzetik buel-
tan, gutako hiruren maletak falta!", oroitu du Jose
Antonio Gonzalezek. Eta hura barre-algara. Konta-
tu du taldearen diru-zorrotik milana pezeta eman
zizkietela Corte Inglesen janzteko, eta aurreral!

Kontatzekoak eta isiltzekoak; milaka anekdo-
ta dituzte ikas-bidaikoak, eta bidaia prestatzeko
aurrelanetakoak. Lloret del Marrera eta Bartzelo-
nara ere iritsi ziren bidaia hartan, bisitatu zuten
Agut S.A. enpresa eta, ostatu hartu zuten al-
dirietako auzo batean, berriak egiten zitzaizkien
bizimoldeak eta giroak ezagutu zituzten; beste
mundu bat, 100 pezetarekin lau lagunek xanpain
eta guzti afaldu zezaketen garaikoak.

Astebeteko egonaldia izan zen, Jose Mari Bas-
tida eta Jose Elkoro () tutoreek lagunduta egin
zutena eta arrasto ahaztezina utzi duena haien-
gan. "Gure artean sortu dena izugarria da. Nik 10
urterekin polioa izan nuen, eta mila ezin eragin
zizkidan; baita gastu handia ere etxean. Ebakun-
tza asko egin zizkidaten eta konplexuz beteta
igaro nituen ikasle-urteak. Inori ez diot opa hala-
ko gaztarorik, baina gauza on bat eman zidaten
behintzat urte haiek: lagun kuadrilla handi hau",
esan du Jesus Ostolazak, hunkituta. Gauza on
eta handi asko lortu ditu Elgoibarko Lanbide He-
ziketak 125 urtean, baina nekez adiskidetasuna
baino balio handiagokorik.

Txahalan moduan jausi: Kolpetik erori.

San Migel jaiak ospatuko dituzte
asteburuan Aiastian

ospatuko dituzte asteburuan Aiastian. Bihar

hasiko dituzte ospakizunak eguerdian, eta
astelehenean amaituko dira auzoko festak. Kan-
paiak joko dituzte 12:30ean jaiak hasten direla
esateko, eta goizaldera arte luzatuko dute bihar-
ko eguna.Umeentzako jolasak, bazkaria, eta bolo
txapelketa izango dira besteak beste, eta ilun-
tzean, Haritz dantza taldeak emanaldia eskainiko
du, Borja Uzuriagaren omenez. Domekan, berriz,
trail lasterketa izango da nobedadea, eta ondo-
ren, idi-demak egingo dituzte. San Migel Egqu-
nerako, berriz, pilota partidak antolatu dituzte.
Egitarau osoa, agendan.

]:railaren 29an San Migel eguna dela-eta, jaiak

Zabalik dago 'Tertuliak' programan izena emateko epea

Urrian hasiko dute Tertuliak egitasmoa eta
ekainera arte iraungo du ikasturteak. 2001ean
jarri zuten martxan Tertuliak programa Elgoi-
barko Izarrak, Elgoibarko Udalak, AEK euskal-
tegiak eta Udal Euskaltegiak, euskaraz berba
egin nahi baina erraztasunik ez zeukatenei
euskaraz jarduteko aukera eskaintzeko, eta
aurtengoa 25. ikasturtea izango da. Progra-
maren oinarrian astero izango den ordubete-
ko tertulia-saioa dago, euskaraz. Lauzpabost
laguneko taldeak osatuko dituzte eta talde
bakoitzean euskaraz ondo dakien lagun bat
egongo da, tertulia dinamizatzeko. Egitasmoa
doakoa da.

Intereresatuek urriaren 10era arte daukate ize-
na emateko aukera. AEK euskaltegia: 607 601 423
/ Udal Euskaltegia: 943 742 731 / Elgoibarko 1za-
rra: 943 741 626

2026ko egutegirako
argazki lehiaketan parte hartzeko epea,
urriaren 8ra arte

Elgoibarko Udaleko Euskara Sailak 2026ko
egutegia osatzeko argazki lehiaketa antolatu
du aurten ere Ongarrirekin elkarlanean, eta
urriaren 8ra arteko epea dago parte hartze-
ko. Aurtengo gaia 'Elgoibar' da. Interesatuek
elgoibar@euskara.eus helbidera bidali beharko
dituzte erretratuak.

Aire libreko margo lehiaketa eta harri margotuak
topatzeko jolasa izango dituzte bihar, Mendaron

ire libreko margo lehiaketa
Aegingo dute bihar Mendaron 30.

urtez. Nahi duten teknika, for-
mato eta euskarria erabili ahal izango
dute parte-hartzaileek, eta 09:00eta-
tik 12:00etara zigilatuko dizkiete eus-
karriak Herriko Enparantzan. Margo-
lanak, berriz, 13:00ak eta 14:00ak
bitartean aurkeztu beharko dituzte ar-
tistek, leku berean, eta sei sari bana-
tuko ditu Udalak: lau helduetan, 700
eta 500 euroko bi eta 300na euroko bi
accesit, eta bi gazteen sailean; bata
A kategorian (HH2-LH2) eta bestea
B kategorian (LH3-DBH3). Saritutako
lanak erakusgai jarriko dituzte gero
urriaren 3tik 5Sera, Lagun Betikoaken:
12:00etatik 14:00etara goizez, eta
18:00etatik 20:00etara arratsaldez.

Altxorraren bila

Margo lehiaketa eguna dela aprobetxatuta,
Leire Lazkano mendaroarrak Altxorraren bila
jolasa antolatu du, bigarrengoz. 2022ko hartan
egin bezala, dozenaka harri margotu ditu eta
herriko nerabe talde baten laguntzarekin herrian
zehar ezkutatuko ditu, bihar, 10:00etatik aurre-
ra, herriko haurrak haien bila has daitezen. Eta
nabarmendu dute hori, haurrentzako jolasa dela,
estreinakoz antolatu zutenean heldu asko ibili
zirelako jolasa hasi aurretik seme-alabentzako
margotutako harri bila.

Oporretan egindako egonalditik ekarritako
harriak dira Lazkanok margotu dituen gehienak,
urak biribildutakoak, eta M&Ms goxokien itxura
eman die guztiei, pintzel fina hartuta [2022koan
Doraemon marraztu zuen haietan]. Ahoz komu-
nikatzeko zailtasunak ditu Leirek, baina sormen
gaitasun handia, eta asko entretenitzen da
margotzen, "gosaldu behar duela ahazteraino
behin hasitakoan", Kathe Mufioz amaren esa-
netan. Harena da ekimena. Kontatu du alaba
pantaila aurretik kentzeko sortu zuela jolasa,
Interneten ikusita. "Zerbait asmatu beharra

geneukan denbora pasatzeko, bere adinkideak
beste kontu batzuetara daudelako eta zaila
duelako lagunak egitea. Eibarren dabil lanean,
Gureak enpresan, eta garai batean Atzegiren
Txolarte programan ere ibili zen, baina aspertu
zen han eta orain hemen ibiltzen naiz zerbait

asmatu nahian, etxetik irtetera bultzatzeko,
lagaz gero sofan egongo litzatekeelako egun
osoan. Harriak biltzeko aitzakian behintzat ibili
egiten da, eta denbora betetzen dugu etxean",
azaldu amak. Alaba bezala ama ere zalea da,
eta berak laguntzen dio harriei berniza ematen.
Ezkutatu ere biek egin zituzten estreinako aldi
hartan, baina oraingoan herriko nerabe kua-
drilla batek ezkutatuko dizkie, faltako direlako
eurek asteburuan Mendaron. Izan ere, hasiera
batean ekainean egitekoa zuten jolasa, Gara-
gardo azoka solidarioaren testuinguruan, baina
jakin dute aurten urriaren 17tik 19ra antolatuko
dutela azoka, eta jolasa gehiago ez atzeratzea
erabaki dute. Hori bai, faltako direnez eta jo-
lastuko direnen poz aurpegia ikusteko aukerarik
izango ez dutenez, argazkiak eskertuko lituzke-
tela esan dute.

Aitor Elizaran, Olatz Astigarraga eta lera larrafaga, aurkezpenean, ikastolako umez inguratuta.

Salto-saltoka dator g S

Kilometroak jaia

salto-saltola

KILOMETROAK 2025 ELGOIEAR

Ate joka daukagu Gipuzkoako ikastolen aldeko Kilometroak jaia. Aurten, Elgoibarren egingo dute, urriaren
5ean. Elgoibar Ikastolako komunitatea urte osoan aritu da lanean, bi helburu nagusiren bueltan: bate-
tik, Ikastolako komunitatea sendotzea, eta bestetik, euskararen erabilera sustatzea. Horretarako hainbat
ekintza berri egin dituzte urtean zehar, eta orain arte egiten zituztenak sendotu dituzte. Ikastolak bota du
euskararen soka herrira; dena prest dago urriaren 5erako.

# Ainhoa Andonegi $% Asier Orbea / Elgoibar Ikastola

uela urtebete hartu zuen Elgoibar Ikastolak
DKilometroak jaia antolatzeko lekukoa Az-

peitiko ikastolaren eskutik, eta ordutik bu-
ru-belarri aritu dira urriaren 5ean izango den jaia
antolatzen. Egquazten eguerdian egin zuten jaia
aurkezteko ekitaldia Aita Agirre kulturgunean.
Olatz Astigarraga Ikastolako lehendakariak, Iera
Larrafiaga Kilometroetako koordinatzaileak eta
Aitor Elizaran Kilometroak kultur elkarteko lehen-
dakariak hartu zuten parte ekitaldian.

BI HELBURU: ELKARLANA ETA EUSKARAREN
ERABILERA SUSTATZEA

Helburu ekonomikoaz gain, bi helburu izan
ditu Kilometroak ekimenak Elgoibar Ikastolaren-
tzat: batetik, elkarlana, parte-hartzea eta lan-
kidetza oinarri hartuta, komunitatea sendotzea.
Olatz Astigarrak azaldu zuen parte-hartze sozial
aktiboan sinisten dutela eta horri balioa ematea
dutela helburu. Bestetik, euskaraz gehiago eta
gehiagok egitea nahi izan dute, eta salto-saltoka




lemapean, soka izan da euskararako bidea egite-
ko zubia. Gutxienez ehun helduk euskarara salto
egiteko erronka jarri dio Ikastolak bere buruari.

Bi ardatz horiek kontuan hartuta osatu zuten
leloa eta logoa: salto-saltoka. Kolorezko sokekin
osatu zuten logoa, eta elkarrekin euskarara salto
egitera bultzatu nahi izan dituzte helduak. Eta
hain zuzen ere, horixe izan zen kantua sortze-

ko oinarria ere: helduen euskara-erabilera sus-
tatzea. Eneko Beretxinagak sortu zuen kantua-
ren letra eta Aitor Novak jarri zion musika. Jone
Arriola elgoibartarrak zuzendu zuen bideo-klipa,
eta ikastolako komunitateko ehunka guraso, ira-
kasle eta ikaslek hartu zuten parte grabazioan.

Elgoibar Ikastolatik euskaraz bizitzeko gonbi-
tea egin diote herriari urte osoan zehar, eta urria-
ren 5ean ere euskararen aldeko hautua egiteko
eskatu dute, bai txosnagunean, bai kontzertue-
tan eta baita herriko ibilbide guztian zehar ere.

BI OMENDU: AUBIXAKO MARITXU LOIOLA ETA
ASPANOGI ELKARTEA

Euskara sustatzeko helburuarekin Elgoibarko
Aubixa baserrian lanean urte luzez aritu den Ma-
ritxu Loiola Ugartebururi eta Aspanogi elkarteari
omenaldia egiteko baliatuko du Kilometroak jaia
Elgoibar Ikastolak.

Maritxu Loiola Idotorbe auzoko Aubixa base-
rrian jaio zen 1948an. Ama zuen bertakoa eta
aita ere auzotarra, Usatorre baserrikoa. San Pe-
droko eskolan ibili zen umetan eta 20 urte zi-
tuela joan zen kalera bizitzera. Andres Alberdik
lagunduta D eta B euskara tituluak atera zituen
UNEDen, Bergaran, eta ondoren, bi urteko itzul-
pengintza ikasketak egin zituen Donostian. Eus-
kara irakasten hasi zen, hasieran ikastolaren lo-
kaletan, eta ondoren, udal langileei. Elgoibarko
Udaleko lehenengo itzultzailea izan zen, baina
horrez gain, kultura bultzatzeko lanak ere egin

Maritxu Loiola Aubixan, umez inguratuta.

Zituen, besteak beste, jaialdiak antolatu, azo-
ka bultzatu... Bere aitak Elgoibarko Izarrarekin
sinatutako hitzarmenari esker, Aubixa baserria
aterpetxe izateko moldatu zuten. Hasierako ur-
teetan ikastolako umeak joaten ziren uda pasa-
tzera, eta 1992tik euskal girotze barnetegi mo-
duan funtzionatzen du. “Bizitza osoa euskararen
zerbitzura” emateagatik omenduko dute Loiola.
Ikastolako arduradunek esan dutenez, “Elgoibar
Ikastolaren sorrera amestu zutenek 1962an zuten
helburu bera islatzen du Aubixa baserriak: eus-
kararen berpizkundea, arnasa eta bizia; elkarlana
eta konpromisoa; ilusioz pentsatutako eta biho-
tzez gauzatutako proiektua. Eta hori guztia, beti
irribarre baten indarrarekin”.

Bigarren omendua Aspanogi elkartea izango
da. Minbizidun haurrei eta haien familiei laguntzen
aritzen den elkartea da, eta 30 urte beteko ditu
aurten. “1996tik, elkarte honek ez du bakarrik la-
guntza praktikoa eskaini: maitasuna, babesa eta
indarra ere eman ditu”, adierazi dute ikastolatik.
Aspanogik bere ibilbidean bi elgoibartar ere ezagu-
tu ditu gertutik: Ane Perez eta Oier Etxaniz. Ane
Pirata izan zen Ane Perez, eta Euskal Herri osoan
ezaguna egin zen Pirritx, Porrotx eta Marimotots
pailazoei esker. Eskerrik asko ikuskizuna sortu zu-
ten pailazoek 2007an, Aspanogi elkartearen eta
Donostiako ospitaleko langileen laguntzarekin,
eta Ane Pirata izan zen ikuskizunaren musa. Oier
Etxaniz, berriz, Aspanogiko boluntarioa izan zen
eta minbizidun haurrei ospitaleko egonaldia alai-
tzen saiatzen zen. Gaur egun haren ama Lourdes
Beneitez da elkarteko boluntarioa.

EGITARAU BETE-BETEA
Urte osoan zehar egindako lana errematatzea

Minbizidun haurrei eta haien familiei laguntzeko sortutako Aspanogi elkartea omenduko dute.

(‘_\u

Euskaraz bizitzeko gonbitea egin diote
herriari Ikastolatik urte osoan zehar,
eta urriaren 5ean ere euskararen
aldeko hautua egiteko eskatu dute.

falta dute orain, eta horretarako egitarau be-
te-betea prestatu dute. Hiru gune eta azpigune
bat izango dira herrian zehar banatuta: Ikastolan,
Aita Agirren eta Kalegoen plazan. Adin guztieta-
ra egokitutako ekintzekin eta ikuskizunekin osatu
dute egitaraua: gazteentzat Erronka probak izan-
go dira herri osoan zehar eta haurrentzat egur jo-
lasak, puzgarriak, tailerrak, eskulanak, magoak,
txarangak, erraldoiak... Horrez gain, elektrotxa-
rangak eta hainbat kontzertu ere izango dira. He-
rriko musika taldeek joko dute (Ehun Kilo, Kitziki,
Xaribari...), baina Euskal Herriko beste leku ba-
tzuetatik etorritako musikari ezagunek ere hartu-
ko dute parte (Janus Lester, Asgarth, Goazen...).
Jan-edanerako guneak ere izango dira, bai eta
txosnak, izozkiak jateko guneak, talo postuak
eta bazkaritarako jantoki handi bat ere, Ikastola-
ko frontoian. 450 lagunentzako jangela izango da
ikastolan jarriko dutena, eta heldu zein umeentza-
ko menuak emango dituzte. Helduentzat, paella
eta oilaskoa, eta haurrentzat makarroiak eta
oilaskoa. 18 euro ordaindu beharko da helduen
menua, eta 12 umeena. Txartelak egunean ber-
tan erosi ahal izango dira, Ikastolako gunean.

11 lan batzordetan banatuta jardun dira la-
nean ikastolako guraso eta irakasleak urtean
zehar, eta urriaren 5ean ere 1.100 boluntario
inguru arituko dira lanean.

Alcortak Eibarren aurka jokatuko du
Euskal Kopako finalerdia

endo jarraitzen dute Sanloko taldeek Eus-
Skal Kopan, eta finalerdietarako txartela es-

kuratu du Alcorta Forging Group taldeak.
Zigor Esnaolak entrenatutako taldeak multzoko
lehen postua eskuratu du jokatutako hiru parti-
dak irabazita (azkena Loiun, Urdanetaren kon-
tra). Nabarmentzekoa da Asier Urainek lortutako
gol kopurua: zortzi. Hala, Alcortak beste multzo-
ko bigarren sailkatuaren aurka, Eibar Eskubaloia
B taldearen kontra, jokatuko du Euskal Kopako
finalerdietako bat, partida bakarrera. Bihar izan-
go da, 19:30ean Olaizagan. Partida berdinduta
amaituz gero, penaltien erabakiko da finalera

zein sailkatuko den. Derbia ikustera eta etxeko
taldea animatzera joateko deia egin dute Sanlo-
tik. Basaurik eta Urdanetak jokatuko dute beste
finalerdia asteburuan. Finala, baina, apirilaren
12an izango da. Alcortak urriaren 4an hasiko du
liga txapelketa, Erromo taldearen aurka, Getxon.

Senior emakumezkoen Malape taldeak ere
eskura du finalerdietarako sailkatzeko aukera.
Malapek Zuazo taldearen aurka jokatuko du hu-
rrengo partida, zapatuan, Barakaldon. Irabaziz
gero, ziurtatuta du finalerdietako kanporaketa
jokatzea, baina berdinduta edo galduta ere lor
dezake sailkapena.

Egafia aita-alabak gailendu dira Debabarreneko Ehiza Xehe Txapelketan

Domekan jokatu zuten Debabarreneko Ehiza
Xehe Txapelketa, Zanbranako (Araba) El Castillo
ehiza barrutian. Eskualdeko ehiztari onenak lehia-
tu ziren, eta gizonezkoen senior mailan Aimar
Gonzalez eibartarrak irabazi du. Diana taldeko
ehiztariak bost eper eta galeper bat ehizatu zituen.
Ifiigo Gisasola eibartarra izan zen txapeldunorde,
lau eperrekin, eta, Iraitz Txurruka elgoibartarrak
osatu zuen podiuma, hiru eper ehizatuta.

Emakumeetan Leire Egafia La Union elkarte-
koak irabazi zuen, sei eper ehizatuta. Beteranoek
ere sasoi betean direla erakutsi zuten. Jose Mari
Egafia izan zen onena, sei eperrekin, eta Jose
Luis Gisasola txapeldunorde, hiru eperrekin. Po-
diumetara igo ziren ehiztariek Gipuzkoako txa-
pelketa jokatzeko sailkatzea lortu dute. Urriaren
5ean jokatuko dute, Zanbranan. Egungo txapel-
duna denez, Arkaitz Egafiak ere hartuko du parte.

-

Garaipen argi batekin hasi du liga txapelketa
emakumezkoen Haundi taldeak

C.D. Elgoibarko  emakumezkoen taldeak
etxean hasi du Ohorezko Erregional Maila-
ko liga txapelketa. Elgoibartarrek Donostia-
ko Amara auzoko Irauli Bosteko taldearen aurka
jokatu zuten denboraldiko lehen partida ofiziala,
joan den zapatuan, Mintxetan. Etxekoak gailendu
ziren, 4-0Oko emaitzarekin. Iragan denboraldian az-
ken jardunaldian lortu zuten salbazioa, jardunaldi
mordoxka jaitsiera postuetan egin eta gero. Alda-
keta gutxi izan dira taldean joan zen denboralditik.
Garazi Catalan taldeko kapitainak, Arene Salegik,
Saioa Aranburuk eta Nerea Peralesek taldea laga
zuten eta kadete kategoriatik igotako jokalariekin
bete dute haiek lagatako lekua.

Gizonezkoen Haundi taldeak joan zen astebu-
ruan hasi zuen liga, Mintxetan Bergararen aurka
husna berdinduta. Bigarren partida Donostian jokatu
zuten, Deusto taldearen aurka, eta 0-1 irabazi zu-
ten elgoibartarrek. Gizonezkoen talde nagusiak bost
aurpegi berri ditu: Iker Casado, Yerai Dobarro, Oihan
Larrafiaga, Antxon de la Arada eta Walid Es Said.

R )

Txirrindulari eskolan izena emateko epea, zabalik

Elgoibarko Lagun Taldea Txirrindulari Eskolatik

jakinarazi duenez, zabalik dute denboraldi berrirako
izena emateko epea. Urtarrilean hasiko duten den-
boraldirako hasi dira txirrindulari gazteak erakar-
tzen. Taldera batzeko interesa duten gaztetxoek elt_
txe@hotmail.com helbidera idatzi dezakete mezua,
edota honako telefono zenbakira deitu: 659 332 673.
laz 31 txirrindularik osatu zuten taldea: bederatzi
juniorrek, zazpi kadetek, sei infantilek, lau alebinek
eta bost benjaminek.

Kirol Patronatuak udal egituran sartzea proposatu du

Elgoibarko Udal Kirol Patronatuak, orain arte
organo autonomoa izan denak, Udalaren antola-
keta egituran sartzea proposatu du, eta propo-
samen hori datorren asteko Osoko Bilkuran ez-
tabaidatuko dute. Udaletik jakinarazi dutenez,
aldaketa horrekin, Udalak bere gain hartuko
luke kirol-zerbitzuen kudeaketa, zerbitzu horien

jarraipena eta langileak udal-plantilan "lan-bal-
dintza berberekin" integratzea. Azpimarratu
dutenez, urrats honek baliabideen kudeaketa
"eraginkorragoa" izatea ahalbidetuko luke eta
"tokiko kirolarekin duten konpromisoa berretsi,
eskaintza askotarikoa, inklusiboa eta kalitatez-
koa eginda".

Elgoibarko Rallysprinta jokatuko dute
bihar Azkaraten

. Igoibarko Rallysprintaren bigarren edizioa jo-
- katuko dute zapatuan, Azkarate mendateko
L— errepide zaharrean. Azkoitiko Olaran baserri-
rako bidegurutzearen ingurutik aterako dira autoak
Elgoibar aldera, 14:00etan. Elgoibarko Sallobente-
rako bidegurutzetik gertu izango dute helmugako
marra. Hiru txandatan lehiatuko dira pilotuak, erlo-
jupekoan, 8,65 kilometroko ibilbidean. Trafikoaren-
tzat itxita egongo da Azkarateko errepide zaharra,
12:45etik 20:00etara. Proba hasi aurreko egiaz-
tatze teknikoak Aita Agirre plazan egingo dituzte,
08:30etik 11:20ra. Gero Kalegoen plazan elkartuko
dira auto guztiak, 12:30ean, briefing-a egiteko.

Etxebarriko Kastinparro Racing taldeak anto-
latu du lasterketa eta Euskadiko Rallysprint Txa-
pelketarako puntuagarria izango da. Zazpi pro-
bek osatzen dute txapelketa eta azkenaurrekoa

izango da Elgoibarkoa. Gorka Idigoras (Esko Mo-
tor - Peugeot 208 R4) eta Aitzol Apalantza (Ikullu
Razing Skoda Fabia R2/BMW M3) daude sailkapen
nagusiko lehen bi postuetan, 115 eta 111 puntu-
rekin. Iaz, Aitzol Apalantza eta Olatz San Miguel
gailendu ziren Elgoibarren, eta Euskadiko txapela
eskuratu zuten.

Mendi lasterketak, han eta hemen

Mendi lasterkariek lehiatzeko aukera ugari
eduki zituzten joan zen asteburuan. Kilometro
Bertikalen Euskal Herriko Kopako proba jokatu
zuten Nafarroan, Uharte Arakil-Beriain Kilome-
tro Bertikala, eta podiumaren atarian geratu zen
Ifiigo Lariz, laugarren postuan, 44:27ko denbo-
rarekin. 2023ko Karakateko igoera irabazi zuen
Aritz Unamuno bergararrak irabazi zuen Beriai-
nen, 43:29ko denbora eginda.

Kilometro bertikalekin jarraituz, Untzillaitz
Zuzen proba jokatu zuten estreinakoz, Mafa-
ritik Atxetara mendi lasterketaren baitan. Ema-
kumezkoetan bigarren egin zuen Ainhoa Lendi-

nezek, 0:42:02ko denborarekin. Leire Uribe izan
zen azkarrena (34:37). Urrunagoko parajeetan
ere lehiatu dira mendi lasterkariak. CATT Mor-
kaikoko kide Juanan Martin eta Jon Perez-Cor-
tes Madrid-Segovia Xtreme ultratrail lasterketan
lehiatu ziren. Proba honek Donejakue bidetik
batzen ditu bi hiriak, 102 kilometroko ibilbi-
dean. Bi elgoibartarrek elkarrekin egin zuten
proba eta 13 ordu eta 8 minutuan bukatzea lor-
tu zuten, 72. eta 73. postuetan. Maxime Bisson
(08:14:01) eta Susana Arriols (09:55:49) izan
ziren probako irabazleak. Informazio osoagoa
barren.eus webgunean.

Eskaintzak

Mendaroko gaztelekurako hezitzai-
lea behar da. Ezinbestekoa C1/
Euskara agiria eta antzerako la-
netan esperientzia izatea. Ostiral,
zapatu eta igandeetan lan egiteko,
18:00etatik 20:00etara. CV bidali
behar da. laboralgure@gmail.com

Adineko emakume bat zaintzeko
pertsona behar dut. Titulu soziosa-
nitarioa izatea beharrezkoa. Aste-
lehenetik ostiralera, goizez.

606 715 673

Eskaerak

Adinekoak zaintzen egingo nuke
lan. Esperientzia eta titulu soziosa-
nitarioa ditut. Publizitatea buzoie-
tan banatzeko ere prest nengoke.
688 857 566

Adinekoak zaintzen egingo nuke
lan, arratsaldez zein asteburuetan,
orduka. Titulu soziosanitarioa eta
esperientzia handia ditut.

631 020 169

Lan bila nabil. Garbiketa lanetan
zein adinekoak zaintzen esperien-
tzia handia dut. Orduka lan egiteko
prest. 624 994 872

Arratsaldez edo gauez lan egingo
nuke, adinekoak zaintzen. Espe-
rientzia eta titulu soziosanitarioa
ditut. Asteburuetan orduka lan egi-
teko prest. 614 770 215

1949an jaiotakoen kinto bazkaria
urriaren 4an. 13:00etan erretratua
aterako dute San Bartolome parro-
kiako arkupean. Ondoren luntxa
egingo dute, Tantakan, eta bazka-
ria Sigman izango da. 67 euro or-
daindu behar dira irailaren 30era-
ko, izen-abizenak zehaztuta: ES24
3035 0007 2500 7114 4032.

Karma markako gurpildun aulkia
salgai egoera ezin hobean. Hilabete
inguru bakarrik erabilita. Lotzeko
gerrikoa eta hanketarako euritako
forroa opari.

658 742 348 / 650 087 141

Merkatu txikiko iragarkiak
bi astez argitaratzen ditugu.
Salmenta eta alokairu iragarkiak
ordaindu egin behar dira.

Etxebizitzak, garajeak eta lokalak:
18€ (alokairua) - 22€ (salmenta).
Autoak saltzea: 18€ .
Bestelakoak: 10€.
Tragarkiari erretratua jarriz gero,
6€ gehiago ordaindu behar dira.

BAZKIDEENTZAKO PREZIOAK:
Etxebizitzak, garajeak eta lokalak:
15€ (alokairua) - 20€ (salmenta).

Autoak saltzea: 15€.
Bestelakoak: 8€.

Iragarkiari erretratua jarriz gero,

5€ gehiago ordaindu behar dira.

Lo ke

660 969 679

ROSA M2
PINTADO

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako
ikastetxeetan. Zuzenbidean lizentziatua. Kolegiatu zen-
bakia: 749

Gure komunitatean barruko patio bat dago eta hainbat etxe-
bizitzatako leihoak hara begira daude. Patioa komuna da, baina
beheko solairuko lokal batekoek baino ezin dezakete erabili. Lokal
horretako maizterrak patioan eguzkitakoa ipini du ia patioaren adi-
nako neurriak dauzkana, beraz, toldo bat dirudi. Tamaina dela-eta
patioko horma batera lotzeko ainguralekuak ipini ditu. Eguzkitako
horrek traba egiten die lokalaren goiko solairuko bizilagunei. Izan
ere, patiora begira jarritako esekitokiak erabiltzen jarraitzea zailtzen
du. Jakin nahi nuke eguzkitako hori ipini daitekeen edo ezin bada
kentzea eskatu dezakegun.

Nire ustez patioaren barruko aldearen kanpoko itxura aldatu da eta ins-
talazioaren tamaina kontuan hartuta jarri aurretik bizilagunen komunitateko
baimena jaso behar luke. Hala ere, aldaketa ez da obretan egiten den itxituren
parekoa. Nire iritziz, eguzkitako hau ipini aurretik jakin egin beharko luke ko-
munitateak, denen intereseko gai orokorra izanik erabaki bat hartzeko.

Ondorioa: Eguzkitakoaren tamaina handia denez eta hau ipintze-
ko fatxadan ainguralekua egin dutenez, gomendagarria litzateke ko-
munitatearen akordioa edo baimena ezinegona edo haserrea saihes-
teko eta hainbat jabek esekitokiak erabiltzeko traba izan ez dezaten.

rosapf@telefonica.net

W AHOLKULARI KOLABORATZAILEA
"F San Bartolome, 2

Argazkiak eguazten eguerdia (12:00ak) baino lehen ekarri behar dira BARRENeko bulegora,
barren@elgoibarkoizarra.eus e-postara edo G 688 655 658 bidalita.

g\; Fre=—

Zorionak, Zorionak, Zorionak, Ga=  Zorionak, Zorionak, Zorionak, Zorionak,
Ainere! 12 Maddi! Igan- razi! Igandean Maitane, gaur  Martina, 7 Malen, as- Markel! Oso
urte handi dean 8 urte 10 urte! Oso 11 urte bete urte bete telehenean ondo pasatu
bete dituzu beteko dituzu. ondo ospatu dituzulako. dituzulako. 8 urte egin genuen denok
jada. Segqi Primeran zure eguna! Muxu handi Muxu handi zenituelako. igandean.
beti bezain ospatu zure Patxo handi bat etxekoen  bat etxekoen  Primeran os-  Segi orain
alai eta jator.  eguna. Muxu  bat, etxekoen eta lagunen eta bereziki, patu genuen.  arte bezain
Besarkada eta potolo bat partez. partez. Nora, Danel Muxuak, jatorra eta
patxo handi etxekoen eta Peioren etxekoen alaia izaten.
bat familia partez. Asko partez. partez. Muxu potolo
guztiaren maite zaitugu. bat familia-
partez. koen partez.

Zorionak, Laia! 6 urte potolo!
Jarraitu zaren bezalakoa iza-
ten. Muxuak, etxekoen partez.

Erretratu bakarreko agurra: 4,50€. Argazki bikoitza: 7€.
Hirukoitza: 9€. Hiru lagunetik gorako taldeak:15€.

ELGOIBARKO IZARRAKO BAZKIDEENTZAKO PREZIOAK

Erretratu bakarreko agurra: 3,50€. Argazki bikoitza: 6€
Hirukoitza: 8€. Hiru lagunetik gorako taldeak: 12¢€.

B 3argazki aukeratu daitezke, 1
B Gailu bakoitzetik behin bakarrik bozkatu daiteke.

= Emmumﬂihpmmhwm
Gabi jatetxean (dastatze menua)
» PUBLIKOAREN 5ARIA: Errigorako produktu sorta.
Irabazleen izenak urriaren 3an, barikua, Hb
jakinaraziko ditugu. et

EXPRESS ESKAINTZAK!

HELP FLASH IOT V16 BALIZA

2026tk aurrera derrigorrezkoa

LED teknologiaduna
1 km-ra eta 360°tan ikusten da

2,5 ordu larrialdi moduan egoteko ahalmena

DGT 3.0rekin koneklibitatea

IP54 Babesa
Geolokalizazio anonimoa

@milar.es

Ubitarte, 11 - 943 741 487 - bi




28 AGENDA

26 BARIKUA

16:30 Jolasa kalera. 0-5 urte
arteko umeentzat, Lekue-
derren. Euria egiten badu,
elizako arkupean.

19:00 Bisita gidatua: Gala
Font de Mora argazkilariarekin
bisita gidatua bere erakusketa-
ra. Kultur Etxean.

27 ZAPATUA
09:00 Aire libreko margo
lehiaketa, Mendaron.
10:00 Margotutako harriak
topatzeko Leire Lazkanok
proposatutako haurrentzako
jolasa, Mendaron.

28 DOMEKA

11:00 Orientazio Eguna. Mor-
kaikok antolatuta, Kalegoen
plazan.

29 ASTELEHENA

16:00 Desira sexu aholkulari-
tza zerbitzua, Lilan.

30 MARTITZENA

18:30 Elgoibarko Izarraren
urteko batzar orokorra. Aita
Agirreko areto nagusian.

1 EGUAZTENA

12:00 Manifestazioa, adine-
koen eskubideen alde. Kale-
goen plazatik.

AZKEN ZAPATUKO FERIA

27 ZAPATUA

9:00 Baserriko produktuen salmenta, Kalebarren plazan.
11:00 Txosna: Kalamua Guraso Elkarteak kudeatuko du.
12:00 Umeentzako tailerrak, Kalebarren plazan.

Eguerditik aurrera, ganadu erakusketa, Kalebarren plazan.

SAN MIGEL JAIAK, AIASTIAN

27 ZAPATUA

12:30 Kanpai jotzea, jaiei hasiera emateko.

13:00 Umeentzako ginkana eta puzgarriak.

14:30 Bazkaria.

Bazkalondoren, puzgarriak eta txapa tailerra.

17:30 Bolo txapelketa

20:00 Haritz Euskal Dantza Taldearen emanaldia, Borja Uzu-
riagaren oroimenez.

21:30 Afaria.

00:00 Erromeria, Bide Batez taldearekin.

Ondoren, D] Tita.

* Oharra: Autobusa egongo da, Txarridunako errotondatik.
19:30etik 23:30era eta 00:15etik 05:30era.

28 DOMEKA

10:30 Trail Aiastia-San Migel.

Ondoren, sari banaketa eta salda eta txorizoa. Baltzola eta
Andonegi trikitilariak arituko dira giroa alaitzen.

17:00 Idi demak.

Birtean, Baltzola eta Andonegi trikitilariak.

29 ASTELEHENA.

San Migel Eguna.

11:00 Meza.

Segidan, Baltzola eta Andonegi trikitilariak.
12:00 Pilota partidak.

14:00 Bazkaria.

R4
O

ELGOIBARKO IZARRAKO

BAZKIDEEN BATZAR OROKORRA

Irailak 30, martitzena, 18:30ean,
Kultur Etxeko hitzaldi gelan.




AGENDA 29

Inaki Agirre zinemaldia (Herriko Antzokian) 2025eko botika ordutegiak:
09:00-13:00 / 16:00-20:00
GUARDIAK: Egunez: 09:00-22:00

Larunbatak: 09:00-14:00 (m)

IRAILA

26 BARIKUA m Fernandez
27 ZAPATUA Yudego

28 DOMEKA Yudego

29 ASTELEHENA m Oruesagasti
30 MARTITZENA Barrenetxea
URRIA

1 EGUAZTENA m Soto

2 EGUENA Garitaonandia
3 BARIKUA Arriola

2025 urte guztian, gauez: Mikel Lekunberri Alberdi.

'"Una quinta portuguesa’ Isasi, 31 (Eibar) - 943 204 230

M Fernandez: M Soto M Oruesagasti:
27 zapatua: 19:00 / 22:15 Herriko Rekalde, 1 Kalebarren, 9
. . Enparantza,4 (Soraluze) (Soraluze)
28 domeka: 19:00 Garagartza 943 751 638 943 751 384
29 astelehena: 19:00 (Mendaro)
943 756 142

Erein eta itxaron I

Anjel Ugarteburu

. skarmentuak ematen duen orekarik gabe,
. nerabetasunak berezko duen gabezian bizi
— da gizartea. Zer eta nola egin pentsatu,
planifikatu eta burutzeko astirik gabe, etxe baten
eraiketa teilatutik hasi nahi duenaren antzera.
Eta jakina! Oinarririk gabeko eraikuntzak haize
boladak eramaten ditu.

Pazientzia konfiantzaren ahizpa da. Gure lana
ondo egiten saiatu eta haren emaitzan fidatzen
bagara itxaropenaren txanda iristen da; pazien-
tziaz itxaron, ez dago besterik. Landu gabeko
lurrean, prisaka, pazientziarik gabe harri artean
hazia botatzen duenak, ostera, ezin du fruituak
jasotzeko konfiantzarik izan.

Itxaropenak bizi gaitu. Bi modutara ulertu
izan dugu itxaropena gizartean; Osasuna lagun,
ondo izango garela, bizitza partekatzeko lagun
egoki bat aurkituko dugula, gure seme-alaba zein
bilobek bizimodu ona izango dutela, loteria toka-
tu eta diru faltarik gabe lasai eta zoriontsu biziko
garela... Sarritan geure esku ez dagoen patu edo
zortean jartzen dugu gure etokizunaren giltza.
Zerutik iristen den berri onaren (txori onaren)
esku lagatzen dugu horrela gure bizitzaren arra-
kasta. Zorte kontua ere bada, askotan, gure bi-
zitzak hartzen duen norabidea, baina bakoitzaren
proiektu eta ahaleginen araberakoa da funtsean
itxaropenaren ardatza.

Itxaropen hitzak, izan ere, beste zentzu sa-
konago bat dauka: itxaron, zain
egon. Aldez aurretik egindako la- ~
nak edo ereindako haziak fruituak
eman arte zain egon. Pazientzia
eta, aldi berean, konfiantza adie-
razten du hitz horrek. Lur
onean ereindako hazi ,4“,/
onak eta ernemuinak  #~ <
zein landareak arre-
taz eta gozo zaindu
badituzu, uzta oparoa
jasoko duzu. Bere ordua
iritsi arte zain egotea da
kontua; itxaron (gaztela-
niaz esperar). Gero balite-

ke ezusteko ekaitzak, haize, izotz zein txingor,
uzta kaltetu eta gure esperantza ere izoztu eta
espero gabeko egoera eta bizimodua gertatzea.
Gure mugak dira. Ez daude gure esku ez klima-
tologia, ezta gure gizartean eragina duten beste
faktore asko ere, gaixotasunak eta gizarteko ga-
tazka eta gerrak barne. Galdetu Palestinan zein
Saharan, bi adibide jartzearren, euren etorkizu-
na proiektatu nahirik hainbat urtetan, etsipene-
tik hurbil, ari direnei.

Orohar, dena den, argi dago etorkizuna geuk
eraiki behar dugula. Bakoitzaren etxean, au-
zoan, herrian, inguruko gizartean hazi ona bo-
tatzea da gure lana. Harresiak eta gotorlekuak
eraitsiz hasten da askatasunera garamatzan bi-
dea. Edozein harremanetan, nahikoa da irriba-
rre bat, bosteko bat, besarkada bat, etorkizun
hoberako eraikuntza hasteko. Lur onean erneko
dira kimu eta fruitu berriak. Injustizia eta mesfi-
dantza erein baditugu, ostera, gorrotoa eta ge-
rra, besterik ezingo dugu itxaron. Gorrotoaren
(latinezko corruptus, ustela) eta norberekeria
itsuaren fruitu dira mundu zabaleko gatazka eta
zoritxarrak. Hazi txarretik ezin da fruitu onik
jaso.




I. URTEURRENA
Sabin Argarate Unzilla

2024ko irailaren 27an hil zen, 91 urte zituela.
Haren oroimenez 1. urteurreneko meza izango da, domekan,
irailaren 28an, 11:00etan, Elgoibarko Bartolome Deunaren
eliz-parrokian. Joango zaretenoi, aldez aurretik eskerrak.

Maria Cristina Zabaleta Echeverria

025eko irailaren 20an hil zen.

I. URTEURRENA
Lucia Arrieta Etxaniz

2024ko irailaren 25ean hil zen, 88 urte zituela.
Haren oroimenez I. urteurreneko meza izango da, domekan,
irailaren 28an, 11:00etan, Elgoibarko Bartolome Deunaren
eliz parrokian. Joango zaretenoi, aldez aurretik eskerrak.

Ez zaitugu inoiz ahaztuko,
ez zaitugu inoiz galduko
gure bihotz barrenean
eramango zaitugu betiko.

Etxekoak

Eskertzak eta urteurrenak
Baren astekarian eta barren.eus webgunean.
P i G 943743704 /943744112
k4 & 588 769 657
& bamen.publidelgoibarkoizamra.eus
s Alta Agirre Kulturgunea, 3, 3. ezk

Uparitzaga, 14 - Elgoibar

943 741 552
606 431 120

bick@bickdekorazioa.com

Ermuaranbide, 12-14-16
telffax. 943 743 116
www.biena.eus
info@biena.eus

AROZTEGIA

arcregio - altmak - atxe-oldokeiok

Kurutz-gain industrialdea, 9
20850 Mendaro

943756112
636 497 485

www.iraolagoitia.com

IMAR

AROZTEGIA

p———

Olaso industrialdea, 17 behea
943 531 471
609 054 978

f@mmnmﬂn_lmr

Gidan

agertzearen onurak!
Q 943 743 704
> 688 769 657

barren. publi@elgoibarkoizarra.eus

Allo Agime Kultergunea, 3, 3, azk
0870 ELGOIBAR

-

23,82 €ren truke, hilero, zure enpresanen datuak
eta irudia erakutsiko ditugu Bassen astekarian.

[Basren astekaria da Elgoibar eta Mendaron
erakusheiho lkusiena.

4,700 ale banatzen ditugu
Elgolbaren eta Mendaron DOAN.

Eman bultzada euskarari eta lagundu gure
prodekiua finantzatzen,




